
Paonori Pirimon ninshitérinso'

Tashinan péi quéran ninshitaton a’patérinso’

1 Iya Pirimon, ca Paonoco ninshitaranquén,
ni'qué'. ¢Noya quémanta' ya'huaran? Noya
canta’ ya'huarahué. Quisocristo nanamén
a'chinahuéso maré' tashinan péiqué po'morinaco.
Iya Timotioro'co nanan a'patarainquén. Nosoro-

rainquén iyasha. Quémanta' catahuarancoi
a'china’huaiso maré'. 2 Imoya Apianta'
yonquiato, ninshitaranquéma'. Arquiponta’

yonquirai. Yosé nanamén a'chinpatora, inanta'
na'con catahuarincoi. Parisitaponahué’, noya
ahuantérin. Ya'ipi imapisopita quéma péinénqué
niyontonpiso' na'con yonquirai. Iso quirica

nontéqué' inapitanta’ nataina'. 3 Tata Yosé
inaora nohuanton, na'con catahuainquéma'.
Asanocancainquéma'.  Sinioro Quisocristonta'

inachachin catahuainquéma'.

Imarinso maré' noya cancantérinso'

45 Nani tahuéri iyasha quéma maré"
Yosé nontérahué. Quisocristo noya natéran.
Naporahuaton, ya'ipi imapisopita nosororan,
natantérahué. Ina maré' “Yosparinquén Sinioro,”

itérahué. 6 Quisocristo imaton, amapitanta’
catahuaran imacaiso maré'. Napoaton ina
yonquiato, Yosé nontérahué:  “Catahuaqué'

Sinioro Quisocristo imaton, noya noya yonqui'in.
Ya'ipi ina yonquirincoiso’ nitochin,” itérahué.
7 Ya'ipi imapisopita nosoroaton, quémari

achinicancanan. Noya noya cancantapi. Ina
natantahuato iyasha, canta' ndya cancantérahué.
Achinicancananco canta'.

Onisimo maré' nontérinso'

8 Iporaso' pi'pian sha’huichinquén ma'sona
noya nicamaso'. Quisocristo acorinco
nanamén a'china’huaso maré'. Chiniquén
nanan  quétérinco  ni'ton, nohuantérahué
naporini, camai'ténquénhué'. Nipirinhué‘ co
nohuantérahué'. 910 Nani caso’ mashotérahué,
QulSOCI‘lStO imarahuéso maré' tashinan péiqué
po'morinaco. Napoaton iyasha nosoroatanco,
Onisimonta' nosoroqué', ténahu€. Tashinan péiqué
ya'huasoco, inaso' ni'quirinco. Co hui'nahué
chachinhué' nipirinhué', pénénpatéra, inanta'
Quisocristo imarin ni'ton, hui'nahué pochin
ni'nahué.

11 Trdca Onisimo pa'anan asacatacaso maré'.
Hua'anéntopiranhué', co noya catahuarinquénhué'.
Ta'ananpirinquén. Iporaso  nipirinhué'
Quisocristo  imaton, noya catahuarinco.
Quémanta’ noya catahuaarinquén huachi,
ténahué. 12 Noya catahuapirincohué', apira
a'pataranquén. Na'con nosoropirahué’,
quéma piyapinén ni'ton, nani sha'huitérahué
ya'’huéranqué panantacaso maré'. Ca pochachin
cancantaton, noya ni'qué'. 13 Iséqué quéparitacaso'
nohuantopirahué', a'pataranquén. Quisocristo
nanamén a'chinahuéso maré' tashinan péiqué
ya'huarahué. Quémanta' iséqué yahuaran
naporini, catahuaitoncohué', ténahué. Onisimo
quéma ya'’huérénamén pochin catahuarinco ni'ton,
co yaa'paporahué', a'pataranquén. 14 Iséqué

quéparitacaso' nohuantopirahué', co quéma
nohuantomaranhué' ta'to, a'pataranquén. 15 Yosé
nohuanton, ta'ananpirinquén nimara Quisocristo
nohuitacaso maré', ténahué. Co hua'qui’
patérinquénhué'. Iporaso' paahuamantarinquén
inaqué ya’huémiatacaso maré'. 16 Quéma maré'
sacatopirinhué', ama huachi piyapinén pochin
ni'quésohué'.  Piyapinén niponahué', iporaso’
noya noya ni'qué'. Quisocristo imarin ni'ton,
iyanpo pochachin nosoroqué'. Cariso' na'con
nosororahué. Quémaso' aquété huaré' na'con
na'con nosoroqueé’, ténahué.

17 Canposo' Quisocristo imaté', noya nipayareé'.
Napoaton Onisimo cantonpachinquén, noya
nontéqué'. Ca nosororancoso pochin inanta'
nosoroqueé'. 18 Téhuéhuachinhué nipon,
nihuihuachinquénhué nipon, sha'huitoco
carinquén pahuéré'inquén. 19 Caora imirahué
quéran no'téquén ninshitaranquén. Téhuénchachin
pahuéréaranquén.  Isonta' iyasha yonquiqué'.
Co a'chintéranquénhué' naporini, co Yosé
anoyacancanchiténquénhué'. Napoaton quémanta'
nihuirancoso pochin nipiranhué', co manta’
ma'paranquénhué', ténahué. 20 Napoaton iyasha
ninshitaranquén. Quisocristo imaran ni'ton,
Onisimo nosoroqué'. Noya nontohuatan, canta’
ndya cancantarahué. Inapoaton, achinicancanco
topirahué'.

21 “Yosé natéton, Onisimo noya non-
tarin,” ta'to, ninshitaranquén. Pi'pian
sha'huitopiranquénhué', quémariso' na'con na'con
catahuaaran, ténahué. 22 Naporahuaton, quéma
péinénqué a'na patoana tapatoco. Ca maré' Yosé

nontérama' ni'ton, ocoiarinaco nimara, ténahué.
Tashinan péi quéran pipihuato, nicaponquén
pa'sarahué.

Tiquiapon pochin sha'huirinso’

23 lya Ipapérasé saludos a'patarinquén.
Inanta’ Quisocristo imarin ni'ton, tashinan
péiqué ya'huarin. 24 Marco, Aristarco, Timasé,
Nocasé, inapitanta’ yonquiaténénquén, saludos
a'patarinénquén. Inapitaso' catahuarinaco Yosé
nanameén a'chinacaso'. 25 Inaora nohuanton,
Sinioro Quisocristo noya catahuainquéma'. Nani

huachi.
Paono

